
Xalqın qəzeti!

1919-cu ildən çıxır Azərbaycan Respublikası Prezidentinin İşlər İdarəsi

Planetin xilas edilməsi 
uğrunda əzəmətli seçim

Bakının sülh örnəyi: yeni postmünaqișə təcrübəsi
<axXd ølham Ψliyev liderliyi və Sülh ùXraVında WəmViloiliN məqVədləri

Prezident İlham Əliyevin ABŞ Prezidenti Donald Tramp 
tərəfindən Sülh Şurasının fevralın 19-da Vaşinqtonda keçirilmiş 
ilk iclasına dəvət olunması Azərbaycanın beynəlxalq miqyasda 
barış təşəbbüslərinə qoşulmaq əzminə verilən dəyərin növbəti 
parlaq göstəricisidir. Nəzərə alaq ki, sülh təşəbbüslərində işti-
rakçılığın əməli iş təzahürü olmalıdır. Bu mənada ölkəmiz nü-
munədir, çünki barış yaradıb. Belə nümunəvilik ayrıca yüksək 
statusdur. 

Bəli, barış naminə fəaliyyətin əməli iş trayektoriyası Azər-
baycanın Sülh Şurasında iştirakçılığına mənəvi haqq qazandırır. 
Mənəvi haqqı doğuran amillərə gəlincə, bildirməliyik ki, ölkəmiz 
beynəlxalq müstəvidə fəal siyasət yürüdür, xüsusi inkişaf modeli 
irəli sürür, strateji sabitliyini qoruyur və çoxtərəfli diplomatiyaya 
töhfələr verir. Mövcud fəaliyyət dəst-xəttinin nəticəsidir ki, Azər-
baycan qarşı duran qütblər arasında öz vasitəçilik missiyasını təklif 
edir və bu missiya müsbət qiymətləndirilir. 

�ardı �-ci səhifədə�

Sloveniya Respublikasının 
Prezidenti Zati-aliləri xanım 

Nataşa Pirts Musara
Hörmətli xanım Prezident!
Azərbaycan Respublikası ilə Sloveniya Respub-

likası arasında diplomatik münasibətlərin qurulma-
sının 30-cu ildönümü ilə əlaqədar Sizi və xalqınızı 
şəxsən öz adımdan və Azərbaycan xalqı adından sə-
mimiyyətlə təbrik edir, ən xoş arzularımı çatdırıram.

Ölkələrimizi və xalqlarımızı birləşdirən dostluq 
və əməkdaşlıq münasibətləri bizim üçün əhəmiyyət-
lidir. Sevindirici haldır ki, ötən otuz illik dövr ərzin-
də ikitərəfli əlaqələrimiz möhkəmlənmiş, müxtəlif 
sahələrdə qarşılıqlı maraq doğuran əməkdaşlığımız 
davamlı inkişaf etmişdir.

İnanıram ki, xalqlarımızın rifahı naminə möv-
cud imkanlardan yararlanaraq Azərbaycan-Slove-
niya dostluq və tərəfdaşlıq münasibətlərinin həm 
ikitərəfli əsasda, həm də Avropa İttifaqı çərçivəsin-
də inkişafı və genişlənməsi yolunda bundan sonra 
da birgə səylər göstərəcəyik.

Fürsətdən istifadə edərək Sizə möhkəm cansağ-
lığı, xoşbəxtlik, işlərinizdə müvə൵əqiyyətlər, dost 
Sloveniya xalqına daim əmin-amanlıq və rifah dilə-
yirəm.

Hörmətlə,

İlham ƏLİYEV, 
Azərbaycan Respublikasının 3rezidenti

Bakı şəhəri, 17 fevral 2026-cı il

Azərbaycan erməni 
vandalizminin yaralarını 

öz gücü ilə sağaldır
gWən il azad edilmiú ərazilərin EərSaVına 

��� milyard manaW VərI ediliE

30 ilə yaxın düşmən tapdağı altında 
qalan, xarabalığa çevrilən Qarabağ və Şərqi 
Zəngəzur bu gün küllərindən doğmuş bir 
iqtisadi region kimi formalaşır. Müasir 
dövrdə postmünaqişə məkanında ən iri dövlət 
investisiya proqramlarından biri məhz bu 
ərazilərdə həyata keçirilir. 44 günlük Vətən 
müharibəsinin başa çatmasından sonra azad 
olunmuş ərazilərdə infrastrukturun bərpası 
və əhalinin qayıdışı istiqamətində kompleks 
tədbirlər görülür. Nəticədə, bu proses 
əhəmiyyətli maliyyə resurslarının səfərbər 
olunmasını tələb edir.

�ardı �-ci səhifədə�

Azərbaycan əhalisinin  
sayı 10 milyon 262 mini keçib

gtən il ölkə əhalisinin sayı 37 min 462 nəfər və ya 0,4 faiz artaraq, 
2026-cı il yanvar ayının 1-i vəziyyətinə 10 milyon 262 min 351 nəfərə 
çatıb.

Dövlət Statistika Komitəsi bildirir ki, əhalinin ümumi sayının 54,3 faizini şəhər, 
45,7 faizini kənd sakinləri, 49,� faizini kişilər, 50,2 faizini isə qadınlar təşkil edir.

Qaçqınların və Məcburi Köçkünlərin İşləri üzrə Dövlət Komitəsinin məluma-
tına görə, Azərbaycan Prezidentinin müvafiq Sərəncamı ilə təsdiq edilmiş “Azər-
baycan Respublikasının işğaldan azad edilmiş ərazilərinə Böyük Qayıdışa dair , 
Dövlət Proqramı”na əsasən, işğaldan azad edilmiş ərazilərin bərpa olunmuş yaşa-
yış məntəqələrinə bu il fevralın 1-dək 27 min 123 nəfər keçmiş məcburi köçkün 
qayıdıb. Bununla da işğaldan azad edilmiş ərazilərdə yaşayan, fəaliyyət göstərən 
və təhsil alan şəxslərin ümumi sayı 74 min 750 nəfər təşkil edib.

Bu ilin əvvəlinə olan məlumata əsasən, əhalinin 4,6 faizi Naxçıvan Muxtar 
Respublikasında, 23 faizi Bakı şəhərində, 9,2 faizi Lənkəran-Astara, �,6 faizi Ab-
şeron-Xızı, 7,3 faizi Qarabağ, 7,1 faizi Mərkəzi Aran, 6,6 faizi Qazax-Tovuz, 6,1 
faizi Şəki-Zaqatala, 5,� faizi Gəncə-Daşkəsən, 5,4 faizi Quba-Xaçmaz, 5,2 faizi 
Mil-Muğan, 4,9 faizi Şirvan-Salyan, 3,2 faizi Dağlıq Şirvan, 3 faizi Şərqi Zəngəzur 
iqtisadi rayonlarında yaşayır.

Ölkə üzrə bir kvadratkilometrə düşən əhalinin sayı 119 nəfərə bərabərdir.

Azərbaycan Respublikasının 
Prezidenti Zati-aliləri 
cənab İlham Əliyevə

Zati-aliləri!
Sloveniya Respublikası ilə Azərbaycan Respub-

likası arasında diplomatik münasibətlərin qurulma-
sının 30-cu ildönümü ilə əlaqədar səmimi təbrikləri-
mi, Azərbaycan xalqına davamlı uğurlar, xoşbəxtlik 
və rifah arzularımı qəbul etməyinizi xahiş edirəm. 

Son üç onillikdə Sloveniya və Azərbaycan ara-
sında həm ikitərəfli, həm də çoxtərəfli formatlarda 
qarşılıqlı hörmətə, etimada və əməkdaşlıqla bağlı 
ortaq öhdəliyə əsaslanan dostluq münasibətlərinin 
və konstruktiv əlaqələrin inkişaf etdiyini bildir-
məkdən böyük məmnunluq duyuram. Əminəm ki, 
ölkələrimizin əlaqələri qarşılıqlı maraq doğuran 
sahələrdə, xüsusilə də iqtisadiyyat, enerji təhlükə-
sizliyi, yeni texnologiyaların inkişafı istiqamətlərin-
də uğurla dərinləşəcək və genişlənəcək, xalqlarımız 
arasında dostluq münasibətləri möhkəmlənəcəkdir. 

Beynəlxalq sülhü və təhlükəsizliyi təşviq etmək, 
davamlı inkişafı dəstəkləmək və iqlim dəyişikliyi 
ilə mübarizə aparmaq istiqamətlərində birgə səyləri-
miz qlobal problemlərin kollektiv fəaliyyətlə həllinə 
sadiq olduğumuzu nümayiş etdirir. Biz qarşılıqlı 
anlaşmanın, sabitliyin və sülhün təşviqi üçün bey-
nəlxalq təşkilatlar çərçivəsində birlikdə işləməyə 
davam edəcəyik.

Zati-aliləri, ən yüksək ehtiramımı qəbul etməyi-
nizi xahiş edirəm.

Hörmətlə,

Nataşa 3irts 0USAR, 
Sloveniya Respublikasının 3rezidenti

Səngəçal terminalının  
enerMi sistemi yenidən qurulur

Səhifə  7

Sülh ùXraVı Eəúəri əmin�amanlıq qərarJahına oevrilir

Dövrümüzün beynəlxalq mənzərəsinə dərindən nəzər saldıqda 
qlobal siyasət səhnəsində inqilabi əhəmiyyətli transformasiyaların baş 
verdiyi görünür. Siyasi nizam köklü keçid mərhələsindədir, həmçinin 
mövcud qlobal idarəetmə mexanizmləri yeni reallıqlara adekvat 
cavab verməkdə çətinlik çəkir. Ənənəvi diplomatik təşkilatlar, 
böyük təsisatlar dünyanın mütəmadi şəkildə üzləşdiyi təhlükəsizlik 
problemlərini, o cümlədən kəskin humanitar böhranları həll etməkdə 
artıq çarəsizdir. 

Qəti qərarların verilməsini davamlı olaraq ləngidən bürokratik əngəllər bəşəriy-
yətin taleyinə bilavasitə təsir göstərən faciəvi qanlı münaqişələr qarşısında köhnə 
qurumların mütləq fəaliyyətsizliyini aşkara çıxarır. Məlum çatışmazlıqlar plane-
timizdə onilliklərdir səngiməyən ağır müharibə ocaqlarında, genişmiqyaslı silahlı 
toqquşmalar zamanı qlobal sülhün qorunub saxlanılmasında açıq formada təzahür 
edir. 

�ardı �-cü səhifədə�

Prezident İlham 
Əliyevin Amerika 

Birləşmiş Ştatlarına 
səfəri başa çatıb

Azərbaycan Respublikasının Prezidenti İlham 
Əliyevin Amerika Birləşmiş Ştatlarına işgüzar səfə-
ri fevralın 19-da başa çatıb.

A=ƏRTAC

Səhifə  5

Dünənə və sabaha 
yarașmayan hikkə 

İQTİSADİYYAT

Azərbaycan erməni vandalizminin 
yaralarını öz gücü ilə sağaldır

(əvvəli 1-ci səhifədə)

İşğaldan azad edilmiş ərazilərdə tikin-
ti-quraşdırma işlərinə 2025-ci ildə bütün 
maliyyə mənbələri hesabına 4 milyard 911.2 
milyon manat vəsait sərf edilib. Bu barədə 
informasiya Dövlət Statistika Komitəsinin 
məlumatı əsasında aparılan hesablamalarda 
yer alıb. Qeyd edək ki, hesabat dövründə ən 
çox vəsait Kəlbəcər (994.6 milyon 11 min 
manat), Ağdam (740 milyon manat) və Zən-
gilan (731 milyon manat) rayonlarına ayrılıb.

Ötən il  Azərbaycanda bütün maliy-
yə mənbələrindən əsas kapitala 21 milyard 
226.1 milyon manat vəsait yönəldilib ki, bu-
nun da 16 milyard 18 milyon manatı tikin-
ti-quraşdırma işlərinə sərf edilib. Beləliklə, 
hesabat dövründə azad olunmuş ərazilər üzrə 
tikinti-quraşdırma işlərinə sərf olunan vəsa-
it respublika üzrə tikinti-quraşdırma işlərinə 
sərf olunan vəsaitin 30, 7 faizini təşkil edib. 

Əlavə edək ki, 2020-ci ildən 2026-cı ilə 
qədər azad edilmiş ərazilərin bərpası üçün 25 
milyard manatdan çox vəsait ayrılıb. Bunun 
da 3,5 milyard manatı 2026-cı il büdcəsində 
nəzərdə tutulub. Dövlət rəsmilərinin sözlə-
rinə görə, bu vəsaitlərin əksəriyyəti orta və 
uzunmüddətli perspektivdə iqtisadiyyat üçün 
əhəmiyyətli əlavə dəyər yaradacaq infrast-
ruktur layihələrinə yönəldilir. 

2025-ci ildə Qarabağ və Şərqi Zəngəzur 
iqtisadi rayonlarında genişmiqyaslı infrast-
ruktur və sosial obyektlər istifadəyə veri-
lib. Bu proses xüsusilə Xankəndi şəhərində 
intensiv xarakter alıb. Belə ki, Xankəndi-
də “Xankəndi” Biznes Mərkəzi, Xankəndi 
Konqres Mərkəzi, Qarabağ Universitetinin 
Klinikasının binası, Biznes və iqtisadiyyat 

fakültəsinin yeni korpusu, Tibb və sağlamlıq 
elmləri fakültəsinin tədris binası, 110/35/10 
kV-luq “Xankəndi-1” elektrik yarımstansiya-
sı və Zəfər parkı istifadəyə verilib.

Ağdamda Rəqəmsal İdarəetmə Mərkəzi, 
Təlim-Tədris Kompleksi, sənaye müəssisələ-
ri, yaşayış kompleksləri, məktəb və uşaq bağ-
çaları, Dəmir Yolu və Avtovağzal Kompleksi, 
Muğam Mərkəzi və “Hilton Garden Inn Ag-
dam” hoteli açılıb.

Digər rayonlarda da mühüm layihələr 
reallaşdırılıb. Cəbrayılda “Şəfəq” Günəş 
Elektrik Stansiyasına yol çəkilib, Füzulidə 
Əhmədbəyli–Füzuli–Şuşa yolu istifadəyə 
verilib, Xocalıda yarımstansiya və istehsal 
müəssisələri qurulub, Kəlbəcər və Laçında 
kiçik su elektrik stansiyaları, sənaye və xid-
mət obyektləri istifadəyə verilib. Şuşada so-
sial və səhiyyə obyektləri, Zəngilanda Ağalı 
və Məmmədbəyli kəndlərinin növbəti mər-
hələləri başa çatdırılıb.  Ümumilikdə, region-
da enerji, nəqliyyat, təhsil, səhiyyə və sənaye 
infrastrukturu paralel şəkildə inkişaf etdirilib.

2025-ci ildə Qarabağ və Şərqi Zəngə-
zurda genişmiqyaslı tikinti və infrastruktur 
layihələri ilə yanaşı, əhalinin mərhələli qa-
yıdışı prosesi də davam etdirilib. Xankən-
di, Ağdərə, Xocavənd, Şuşa, Laçın, Füzuli, 
Zəngilan (Ağalı və Məmmədbəyli kəndləri), 
Cəbrayıl, Xocalı və Ağdamın bir sıra kəndlə-
rinə, eləcə də Kəlbəcər şəhərinə köç həyata 
keçirilib.

Hazırda azad olunmuş ərazilərdə ümumi-
likdə 75 mindən çox insan yaşayır. Bu göstə-
riciyə daimi məskunlaşan keçmiş məcburi 
köçkünlərlə yanaşı, həmin ərazilərdə çalışan 
dövlət və özəl sektor əməkdaşları da daxildir. 
Beləliklə, regionda paralel şəkildə həm inf-

rastruktur quruculuğu, həm də sosial-iqtisadi 
həyatın bərpası təmin olunur.

Xatırladaq ki, 16 noyabr 2022-ci ildə döv-
lət başçısının imzaladığı Sərəncamla “Azər-
baycan Respublikasının işğaldan azad edil-
miş ərazilərinə Böyük Qayıdış üzrə I Dövlət 
Proqramı”nın Fəaliyyət Planı təsdiqlənib və 
bununla da postmünaqişə mərhələsinin insti-
tusional çərçivəsi müəyyənləşdirilib.

Sənədə əsasən, 2026-cı ilin sonuna-
dək azad edilmiş ərazilərdə 280 min hektar 
sahənin mina və digər partlayıcı qalıqlardan 
təmizlənməsi hədəf kimi müəyyən olunub. 
Paralel olaraq 34500 mənzil və fərdi yaşayış 
evinin tikintisi nəzərdə tutulur ki, bu da əha-
linin mərhələli şəkildə geri dönüşünü təmin 
etməyə xidmət edir.

Bu ilin sonunadək “Böyük Qayıdış” 
proqramının I mərhələsinin yekunlaşdırılma-
sı nəzərdə tutulur və bu mərhələ çərçivəsində 
140 min məcburi köçkünün Qarabağ və Şərqi 
Zəngəzur iqtisadi rayonlarına mərhələli şə-
kildə geri dönüşü planlaşdırılır.

Bir vacib məqamı da qeyd edək ki, 
Azərbaycan münaqişədən sonrakı mərhələ-
də formalaşdırdığı bərpa və yenidənqurma 
modelini beynəlxalq səviyyədə təqdim et-
mək potensialına malikdir. Qarabağ və Şərqi 
Zəngəzurda həyata keçirilən kompleks in-
frastruktur, yaşayış və sosial layihələr post-
münaqişə idarəçiliyi baxımından praktik nü-
munə kimi qiymətləndirilə bilər. 

Bu modelin əsas xüsusiyyəti təhlükəsiz-
lik, infrastruktur və sosial reinteqrasiyanın 
eyni vaxtda planlaşdırılmasıdır. Minalardan 
təmizləmə prosesi ilə paralel olaraq magistral 
avtomobil yolları, beynəlxalq hava limanla-
rı, elektrik yarımstansiyaları və su təchizatı 
sistemləri inşa olunur. Eyni zamanda, yaşa-
yış məntəqələri sıfırdan qurulur, məktəblər, 
xəstəxanalar və sosial obyektlər istifadəyə 
verilir. Dövlət–özəl tərəfdaşlığı mexanizm-
ləri isə iqtisadi aktivliyin bərpasını sürətlən-
dirir.

Bu baxımdan Azərbaycan Suriyanın və 
Qəzzanın postmünaqişə dövründə bərpa və 
quruculuq prosesinə öz töhfəsini verə bilər. 
Məsələn, Suriyada on ildən artıq davam edən 
müharibə nəticəsində geniş ərazilər infrast-
ruktur baxımından iflic vəziyyətinə düşüb. 
Eyni mənzərə Qəzzada müşahidə olunur. Ar-
dıcıl hərbi əməliyyatlar infrasturukturu, sosi-
al obyektləri, enerji və su sistemlərini ciddi 
şəkildə zədələyib. 

Musa BAĞIRLI  
XQ

Son vaxtlar bazarlarda tərəvəz məhsullarının qiymətində artım nəzərə 
çarpır. Mövsümi məhsulların əvvəlki illərlə müqayisədə baha təklif olunması 
isə narahatlıq doğurur. Mütəxəssislərin fikrincə, bu, bir sıra obyektiv 
amillərlə, o cümlədən  tərəvəz istehsalında məhsuldarlığın bir çox ölkələrlə 
müqayisədə aşağı səviyyədə qərarlaşması ilə bağlıdır. 

Yaranmış vəziyyətin səbəbləri və qiy-
mətlərin sabitləşdirilməsi imkanları haqqın-
da mediaya açıqlama verən kənd təsərrüfatı 
üzrə ekspert Vahid Məhərrəmli rəsmi statis-
tik məlumatlara əsaslanaraq Azərbaycanda 
tərəvəz məhsullarının ixracı ilə idxalının pa-
ralel şəkildə artdığını vurğulayır. Belə bir hal 
isə respublikanın özünü tərəvəzlə tam təmin 
edə bilməməsindən, hətta region ölkələri ilə 
müqayisədə adambaşına düşən tərəvəz is-
tehlakının nisbətən aşağı olmasından  xəbər 
verir.   

Ekspert qiymətlərin sabit saxlanılması 
üçün, ilk növbədə, istehsal xərclərinə diqqət 
yetirilməsinin zəruriliyini xatırladır. Qeyd 
edir ki, 2021-ci, 2023-cü və 2025-ci illərdə 
dizel yanacağı və benzinin qiymətində baha-
laşmanın qeydə alınması ilə kənd təsərrüfatı 
istehsalında məhsulun maya dəyəri yüksəlib. 
Maya dəyərinin artmasının isə, şübhəsiz ki, 
satış qiymətlərinə böyük təsiri olub. 

Bahalaşmaya təsir göstərən digər amil 
isə logistika xərcləridir. Belə ki, məhsulun 
təsərrüfatdan anbara, oradan bazarlara və pə-
rakəndə satış şəbəkələrinə daşınması əlavə 
xərclər yaradır. Daşınma xərclərinin artması 
ümumi maya dəyərini yüksəldir və nəticədə, 
qiymətlər bahalaşır. Buna görə də istehsal və 
logistika zəncirindəki xərclər kompleks şə-
kildə nəzərə alınmalıdır.

Vahid Məhərrəmli açıqlamasında bey-
nəlxalq təcrübəyə də diqqət çəkərək vurğu-
layıb ki, bir sıra ölkələrdə fermerlər üçün 
güzəşt mexanizmləri tətbiq olunur. Məsələn, 
qonşu İranda kənd təsərrüfatında istifadə 
olunan yanacaq üçün xüsusi dəstək mexa-
nizmləri mövcuddur ki, bu da istehsal xərc-
lərini nisbətən aşağı səviyyədə saxlayır. Bu-
rada məqsəd heç də hansısa bir modeli üstün 
göstərmək deyil, müxtəlif təcrübələrin möv-
cudluğunu diqqətə çatdırmaqdır.

Azərbaycan neft hasil və ixrac edən ölkə 
kimi aqrar sektorda yanacaq xərclərinin 
optimallaşdırılması baxımından müəyyən 

imkanlara malikdir. Məlumata görə, kənd 
təsərrüfatı istehsalı prosesində, təxminən, 
300 min ton, məhsulların daşınması mər-
hələsində isə əlavə 200 min ton dizel yana-
cağına ehtiyac yaranır. Bu səbəbdən kənd 
təsərrüfatında istifadə olunan yanacaq üçün 
daha sabit və proqnozlaşdırıla bilən qiymət 
mexanizminin tətbiqi mümkün variantlar-
dan biri kimi qiymətləndirilə bilər. Ekspert 
bununla bağlı vurğulayır ki, məhsuldarlığın 
artırılması qiymət sabitliyinin əsas şərtlərin-
dən biridir. Çünki məhsuldarlıq yüksəldik-
cə məhsulun maya dəyəri azalır və bazarda 
qiymət sabitliyinə müsbət təsir göstərir. Əks 
halda, qiymət artımı tendensiyası davam edə 
bilər.

Ekspert açıqlamasının sonunda  bildirir 
ki, hər hansı bir fermerin xərcləri artdıqca, 
o, bunu kompensasiya etmək üçün satış 
qiymətlərini yüksəltməyə məcbur olur. Əks 
halda, istehsal iqtisadi cəhətdən cəlbedici-
liyini itirir, bu isə idxalın artmasına gətirib 
çıxarır. İdxal məhsulları isə əlavə logisti-
ka xərcləri səbəbindən baha başa gəlir. Bu 
baxımdan tərəvəz məhsullarının qiymətində 
kəskin artımın qarşısının alınması üçün aq-
rar sektorda kompleks yanaşmaya ehtiyac 
var. Bu yanaşma çərçivəsində isə məhsul-
darlığın artırılması, istehsal və logistika 
xərclərinin azaldılması, eləcə də fermerlər 
üçün sabit və proqnozlaşdırıla bilən iqtisadi 
mühitin formalaşdırılması vacibdir. Məhz 
bu istiqamətdə atılacaq addımlar uzunmüd-
dətli dövrdə bazarda qiymətlərin sabitliyinə 
və daxili istehsalın dayanıqlı inkişafına 
töhfə verə bilər.

Hazırda ölkədə tərəvəz məhsullarının ba-
halaşmasının əsas səbəblərindən birinin möv-
sümlə əlaqədar olduğunu bildirərək yeni məh-
sulların hələ tam şəkildə bazara çıxmadığını, 
eyni zamanda, bu dövrdə Azərbaycandan, xü-
susilə də kartof və soğan kimi məhsulların 
ixracının artdığını, bunun isə qiymət artımına 
təsir göstərdiyini vurğulayıb. Ekspert fikrinin 

davamında bu bahalaşmanın  müvəqqəti və 
mövsümi xarakter daşıdığını və  bir müddət 
sonra qiymətlərin sabitləşəcəyini və mayın 
sonunadək  məhsul bolluğu yaranacağını xa-
tırladıb.  

Bu vəziyyət bir daha onu göstərir ki, 
Azərbaycanda kənd təsərrüfatı məhsullarının 
istehsal həcmi kifayət qədər deyil. Ötən ilin 
məhsullarını soyuducu anbarlar vasitəsilə 
yeni mövsümə qədər saxlamaqda müəyyən 
çətinliklər yaşanır. Çünki ölkədə soyuducu 
anbarların sayı azdır. İnfrastrukturla bağ-
lı belə  problemlər aradan qaldırılandan və 

yeni məhsullar satışa çıxarılandan sonra ba-
halaşmanın azalacağı gözlənilir.  

İqtisadçı-ekspert Razi Abbasbəylinin 
sözlərinə görə, məhsulun yüksək maya dəyəri 
bahalaşmanın əsas səbəblərindəndir. Toxum, 
gübrə, pestisidlər, suvarma və daşınma xərc-
ləri, eləcə də istixanalarda istifadə olunan 
təbii qazın qiyməti istehsalı bahalaşdırır. 
Qonşu ölkələrdə istixanalar üçün müəyyən 
güzəştlər tətbiq olunur ki, əsas məqsəd əha-
linin qida təminatını qorumaqdır. Azərbay-
canda isə subsidiyalar kifayət qədər yüksək 
olmadığından fermer əlavə vəsait qoymaq 
məcburiyyəti ilə üzləşir ki, nəticədə məhsu-
lun maya dəyəri artır.

Ekspert, strateji ərzaq məhsulları üzrə 

əkin sahələrinin azalmasını da bahalaşmaya 
təsir edən amil kimi qiymətləndirir və bunun 
səbəbini dövlət dəstəyinin və təşviq mexa-
nizmlərinin yetərli olmaması ilə əlaqələndi-
rir. Bildirir ki, fermerlər buna görə də daha 
gəlirli hesab etdikləri sahələrə üstünlük ve-
rirlər ki, bu da uzunmüddətli perspektivdə 
qıtlıq və bahalaşma riskini artırır. Paytaxtda 
qiymətlərin regionlarla müqayisədə daha 
yüksək olmasının digər səbəbi isə bazar 
strukturudur. Razi Abbasbəylinin fikrincə, 
məhsulların böyük hissəsi iri tədarükçülər 
və topdansatış mərkəzləri vasitəsilə satışa 

çıxarılır. Bu isə qiymət zəncirində əlavə mər-
hələlər və əlavə xərc yaradır. 

Ekspert bildirir ki, paytaxtda satılan 
kənd təsərrüfatı məhsullarının qiymətinin 
bölgələrə nisbətən baha olmasının digər bir 
səbəbi isə monopoliyadır. Bakıda “kolxoz 
bazarları” anlayışı çoxdan sıradan çıxıb. 
Kəndli becərdiyi məhsulu rahatlıqla gəti-
rib paytaxtda sata bilmir. Hətta becərdiyi 
məhsulu Bakıya gətirməkdə çətinlik çəkir. 
Logistik xərclər çox bahadır. Bu gün kənd 
təsərrüfatı məhsulları iri market şəbəkələ-
rində daha çox satılır. Bu ticarət müəssisələ-
rindəki, kənd təsərrüfatı məhsullarına diqqət 
yetirdikdə görürük ki, daha çox xaricdən gə-
tirilən meyvə-tərəvəz məhsullarına üstünlük 

verilir. Yaxud bir neçə məlum ünvanlardan 
götürülən məhsullar satılır.  

Razi Abbasbəylinin dediyinə görə, logis-
tik xərclərin baha olması səbəbindən fermer 
məcbur qalıb istehsal etdiyi məhsulu müəy-
yənləşdirilmiş qiymətlərlə topdansatış təda-
rük məntəqələrinə satmaq qərarı verir. Lakin 
bu məntəqələrdə məhsula istənilən qiymət 
qoyulur. Daha sonra isə məhsul supermarket-
lərə, bazarlara göndərilir. Bütün bu proseslər 
kənd təsərrüfatı məhsullarının bahalaşması-
na gətirib çıxarır. Beləliklə, kəndli becərdiyi 
məhsuldan qazanc əldə edə bilmir. Min bir 
əziyyətlə əkib-becərdiyi məhsul  əlində qal-
dığı üçün onu maya dəyərinə, bəzən isə on-
dan da aşağı qiymətə satır. 

Kənd təsərrüfatı məhsullarından qazanc 
əldə edə bilmədiyi üçün növbəti dəfə kəndli 
yonca, buğda əkməyə üstünlük verir. Bu da 
kənd təsərrüfatı məhsullarının istehsalının il-
dən-ilə azalmasına gətirib çıxarır. Bu proses 
ildən-ilə sürətlə gedir. Çox təəssüf ki, Azər-
baycan zəngin potensialının olmasına bax-
mayaraq, adi meyvə və tərəvəzlərdən belə 
asılı vəziyyətə düşür.

Rayon bazarlarında məhsul birbaşa is-
tehsalçı tərəfindən təklif olunur. Amma  
məhsul paytaxta çatdırıldıqdan sonra logisti-
ka və pərakəndə satış əlavələri qiyməti xeyli 
artırır. Fermerlərin şəhər bazarlarına birbaşa 
çıxış imkanları genişləndirilərsə, qiymətlər-
də müəyyən azalma müşahidə oluna bilər.

Azad İstehlakçılar Birliyinin sədri 
Eyyub Hüseynovun  sözlərinə görə,  kənd 
təsərrüfatı məhsulları satışının böyük hissə-
si iri tədarükçülərin nəzarətində saxlanılır 
və bu da bazarda balansı pozur. O, fikrini 
bir qədər də konkretləşdirərək kooperasi-
ya mexanizmlərinin səmərəli işləmədiyini 
vurğulayaraq, fərdi təsərrüfatların bazara 
çıxış imkanlarının məhdud olduğunu qeyd 
edir. Eyni zamanda, yerlərdəki hər bir bö-
yük təsərrüfatın aqronom və baytar nəzarəti 
baxımından daha üstün mövqe  tutduğunu və 
bazar tələblərinə uyğunlaşmaqda daha çevik 
olduğunu vurğulayır.  

Eyyub Hüseynovun fikrincə, kənd təsər-
rüfatında sistemli dəyişikliklərə ehtiyac var. 
Məhsuldarlığın artırılması, subsidiya və ya-
nacaq siyasətinin təkmilləşdirilməsi, logis-
tika xərclərinin azaldılması, kooperasiya 
mexanizmlərinin real işləməsi və fermerlərin 
bazara birbaşa çıxış imkanlarının genişləndi-
rilməsi qiymət sabitliyinin təmin olunmasın-
da əsas istiqamətlər sırasında yer alır. Nəticə 
etibarilə, tərəvəz məhsullarının qiymət artımı 
təkcə mövsümi amillərlə bağlı deyil, həm də 
istehsal, logistika, bazar strukturu və dövlət 
dəstəyi mexanizmləri ilə əlaqədar kompleks 
səbəblərlə şərtlənir. Problemin həlli də məhz 
kompleks yanaşma tələb edir.

Vaqif BAYRAMOV  
XQ

Araşdırma

Ekspert rəyi 

Akif NƏSİRLİ,
Liberal İqtisadçılar Mərkəzinin
sədri, iqtisadçı-ekspert 

Son illər tərəvəz məhsullarının qiymə-
tində davamlı artım nəzərə çarpıb. Qiymət-
lərin yüksəlməsi nəticəsində əhalinin ərzaq 
xərclərinin strukturunda da  tərəvəzlərin 
payı xeyli artıb. Hazırda ailə büdcəsində 
ən böyük xərc məhz bu məhsulların alın-
masına yönəlib. İnsanların sağlam qidalan-
maya, meyvə-tərəvəz kimi məhsullardan 
istifadəyə önəm verməsi çox yaxşı haldır. 
Lakin bu sahədə qiymətlərin artması haqlı 
narahatlığa səbəb olur.

Quraqlıq, güclü yağıntılar, sel və şax-
talar məhsuldarlığı azaldır, bu da bazarda 
təklifin azalmasına və qiymətlərin artma-
sına gətirib çıxarır. Xüsusilə açıq sahədə 
yetişdirilən məhsullar hava risklərinə daha 
həssas olur. Digər mühüm amil istehsal 
xərclərinin artmasıdır. Gübrə, pestisid, ya-
nacaq, suvarma, elektrik enerjisi və əmək-
haqqı xərclərində son illərdə yüksəlmə 
nəzərə çarpır. İdxal olunan gübrənin və 
aqrokimyəvi vasitələrin bahalaşması is-

tehsal olunan  məhsulların  maya dəyərini 
yüksəldir. Nəticədə, artan xərclərin kom-
pensasiya edilməsi məqsədilə satış qiymət-
ləri artır. 

Şübhəsiz ki, logistika və nəqliyyat 
xərclərinin artması da qiymətlərə təsir 
göstərir.  Belə ki, yanacağın bahalaşması 
və daşınma xərclərinin yüksəlməsi məh-
sulun tarladan bazara çatdırılmasını daha 
da bahalaşdırır. Eyni zamanda, saxlama 
infrastrukturunun kifayət qədər inkişaf 
etməməsi də mövsümi dalğalanmaları 
gücləndirir və qıtlıq dövrlərində qiymətlər 
daha kəskin artır. 

Tərəvəz məhsullarının qiymət artımı-
na bəzi hallarda idxaldan asılılıq da təsir 
göstərir. Əgər daxili istehsal tələbatı tam 
ödəmirsə, idxal olunan tərəvəz məhsulları-
nın qiyməti isə dünya bazarındakı dəyişik-
liklər və valyuta məzənnəsi ilə formalaşır. 
Milli valyutanın zəifləməsi idxal məhsulla-
rını daha da bahalaşdırır və bu da ümumi 
bazar qiymətlərinə təsir göstərir. Nəhayət, 
bazarda rəqabətin zəifliyi və vasitəçilərin 
çoxluğu da qiymət artımını sürətləndirir. 
İstehsalçı ilə son istehlakçı arasında bir 
neçə vasitəçi olduqda məhsula hər mər-
hələdə əlavə qiymət qoyulur və nəticədə 
kəskin bahalaşma nəzərə çarpır.  

Meyvə-tərəvəz bazarı da bahalaşmaya qoşuldu
                                                Qiymətləri kimlər və nələr artırır?

Xanabad yenidən  
abadlığına qovuşub  

Xocalının bir kəndində də köç sevinci yaşandı

Görülən işlərin miqyasına, sürətinə və yüksək təşkilatçılığına görə dünyada 
analoqu olmayan Böyük Qayıdışın hər yeni mərhələsi şanlı tariximizin zəfər 
salnamələrinin davamı kimi müstəsna əhəmiyyət daşıyır. Qarabağa və Şərqi 
Zəngəzura üz tutan köç karvanlarını qarşılayan, əzəli sakinlərinə sevgi ilə 
qucaq açan tarixi yurd yerlərimiz öz xoşbəxt günlərinə geri dönür. 

 Fevralın 19-da Xocalı rayonunun daha 
bir yaşayış məntəqəsində – Xanabad kən-
dində də ilk köç sevinci yaşanıb, 154 nəfərin 
Vətənə qovuşmaq arzuları reallığa çevrilib. 
Şanlı qələbələrimizin memarı, Prezident 
İlham Əliyevin tapşırığına uyğun olaraq, bu 
mərhələdə Qaçqınların və Məcburi Köçkün-
lərin İşləri üzrə Dövlət Komitəsi tərəfindən 
ölkənin müxtəlif yerlərində, əsasən yataqxa-
nalarda, sanatoriya və inzibati binalarda mü-
vəqqəti məskunlaşmış 38 ailənin doğma yur-
da qayıdışı təmin edilib.

Xanabadlılara yeni evlərinin açarları Xo-
calı şəhərində keçirilən mərasimdə təqdim 
olunub. Azərbaycan Respublikası Preziden-
tinin Xankəndi şəhəri, Ağdərə və Xocalı ra-
yonları üzrə xüsusi nümayəndəsinin müavini 
Səbuhi Qəhrəmanov sakinləri tarixi gün mü-
nasibətilə təbrik edərək bildirib ki, Xanabad 
kəndində bütün zəruri infrastruktur qurulub, 
əhalinin dayanıqlı məskunlaşması, məşğullu-
ğunun təmin edilməsi üçün kompleks tədbir-
lər həyata keçirilib. Belə ki, yaşayış məntəqə-
sində evlər əsaslı şəkildə təmir olunub, kənd 
24 saat fasiləsiz olaraq təbii qaz, elektrik 
enerjisi və içməli su ilə təmin edilib, sakin-
lərin rahat yaşayışı üçün hərtərəfli şərait ya-
radılıb. Səbuhi Qəhrəmanov, həmçinin əlavə 
edib ki, kəndə köç prosesi mərhələli şəkildə 
davam etdiriləcək.

Keçmiş məcburi köçkünlər isə çıxışların-
da illər boyu həsrətini çəkdikləri azad Qara-
bağa dönməyin onlarda böyük sevinc, qürur 
və mənəvi rahatlıq hissi yaratdığını deyiblər, 

hərtərəfli dövlət qayğısı ilə əhatə olunduqla-
rına görə Prezident İlham Əliyevə təşəkkür-
lərini ifadə ediblər. 

Keçmiş məcburi köçkün Mətləb Məm-
mədov “XQ”-yə bildirib:

– Hər bir insanın doğulduğu, boya-başa 
çatdığı Vətən torpağı müqəddəsdir. Bu gün 
ən böyük arzumuz reallığa çevrildi. Xoş-
bəxtəm ki, yenidən Qarabağa qayıtdıq, bun-
dan sonra burada yaşayacağıq. Biz də bu tor-
paqlara sahib çıxıb, əkib-becərib, bu yerləri 
yenidən dirçəlişində iştirak etməliyik. Qoy, 
dostlar baxıb sevinsin, düşmənlərimizin göz-
ləri kor olsun. 

Mətləb Məmmədovun həyat yoldaşı 
Aidə xanım da ürək sözlərini oxucuları-
mızla bölüşüb:

– Özümə söz vermişdim ki, kövrəlmə-
yim, qəhərlənməyim. Ancaq yolboyu, əsas 
da Xocalıya yaxınlaşdıqca, həyəcandan göz 
yaşlarıma hakim ola bilmədim. Allaha şükür-
lər olsun, bundan sonra övladlarımla birgə 
öz ev-eşiyimizdə rahat, firavan yaşayacağıq, 
məcburi köçkünlük bitdi.

Xatırladaq ki, Xanabada həyata keçirilən 
ilk köç də nəzərə alınmaqla, artıq Xocalı 
rayonunun 1 şəhərinə və 8 kəndinə keçmiş 
məcburi köçkünlərin qayıdışı təmin edilib.

Mahir RƏSULOĞLU,  
XQ-nin Qarabağ müxbiri

Xocalı

Aygun
Машинописный текст

